
				এই পাতাটির মুদ্রণ সংশোধন করা প্রয়োজন। 
· Vexiყ, Yo»ol 1 - *बिigभद्र कुथ | Rసెt
মধ্যে প্রবেশ করিয়া নগরের কয়েকজন সম্লান্ত ব্যক্তিকে রাজসমীপে আনয়ন করিল। তখন তাহারা সকলে সেই সুচিবৎ তীক্ষ শিলাসম্বুল অনাবৃত ভূমির উপর উপবেশন করিয়া ভবিষ্যতের কার্স্য সম্বন্ধে পরামর্শ করিতে লাগিলেন জনসাধারণ নাগরিকগণকে রাজসমীপে আসিতে দেখিয়া কথঞ্চিৎ শান্ত হইল ; তাহারা বোধ হয় ভাবিল যে, রাজা হয়ত তাহাদিগের আশা পূর্ণ করিবার জন্য প্রধান প্রধান নাগরিকগণকে সমীপে আহবান করিয়াছেন। কতদিন হইতে তাহারা শুনিয়া আসিয়াছে যে, উপাসক ও উপাসিকগণের পূজার জন্য তথ্যগতের দেহাবশেষ आनौङ হইবে ; মথুরাবাসীরা স্বধর্ম্মীদিগের জন্য ভস্মাবশেষের এক কণা দিতে স্বীকৃত হইয়াছে। কতদিন হইতে তাহারা শুনিয়া আসিতেছে যে, নগরপ্রান্তে গর্ভচৈত্য নির্ম্মিত হইবে, চৈত্যগর্ভে তথাগতের দেহাবশেষ রক্ষিত হইবে, সুদূর পর্বত হইতে নিৰ্মাণ । কার্য্যের জন্য রক্তবর্ণ প্রস্তর আনীত হইবে, সুদূর উদ্যান, গান্ধার ও কপিশা হইতে যবন শিল্পী আসিয়া নূতন ও পুরাতন ভাস্কর্যমিশ্রিত নব প্রথায় স্তুপবেষ্টনী নির্ম্মাণ করিবে। শ্বাপদসঙ্কুল অরণ্যময় পৰ্বতসানু হইতে বহু বাধা বিন্ন অতিক্রম করিয়া অশ্মরাশি সঞ্চিত হইয়াছে ; উত্তরপশ্চিম প্রদেশ হইতে যবান শিল্পী এবং মগধ ও মথুরা হইতে দেশীয় ভাস্কারগণ আনীত হইয়াছে ; পাটালীপুত্র হইতে বিদিশা পর্যন্ত ও গান্ধার হইতে আটাবীক প্রদেশ পর্য্যন্ত সমস্ত ভূখণ্ডে । সদ্ধর্ম্মে বিশ্বাসী ব্যক্তিদিগের নিকট হইতে গোপনে অর্থ সংগৃহীত হইয়াছে; স্তােপও নির্ম্মিত হইয়াছে ; তাহাদিগের মধ্যে অনেকেই অর্থপ্রদান করিয়াছে বা বিনা পারিশ্রমিকে পরিশ্রম করিয়াছে, অথচ তাহারা স্তুপ দেখিতে পাইবে না বা বেষ্টনীর অভ্যন্তরে যাইতে পরিবে না, ইহা তাহাদিগের নিকট অবিচার বলিয়া বোধ হইল। পরামর্শান্তে রাজসমীপে আহুত নাগরিকগণ জনসজেঘর মধ্যে প্রবেশ করিয়া প্রচার করিতে লাগিলেন যে, সপ্তাহান্তে স্তুপগর্ভে তথ্যগতের শরীর নিহিত হইবে, সেই দিন নগরে অষ্টপ্রহরব্যাপী উৎসব হইবে ও সেই দিন প্রাতঃকাল হইতে সকলেই বেষ্টনীর অভ্যন্তরে প্রবেশের ও অর্চনার অধিকার লাভ করিবে । র্তাহারা জানাইলেন যে, রাজা তখনও ব্রাহ্মণগণের উপদ্রবের আশঙ্কা করেন ; কারণ, ইতোমধ্যে তাহারা দুই একবার বিপৎপাতের চেষ্টা করিয়াছে ; সুতরাং, অসম্বন্ধ জনপ্রবাহ বেষ্টনীর অভ্যন্তরে ছাড়িয়া দিলে তাহারা অবসর পাইয়া নূতন কি উৎপাত করিবে, তাহা বলা যায় না। বিশেষরূপ বিবেচনা করিয়া তাহারা সকলকে বেষ্টনীর অভ্যন্তরে প্রবেশলাভের অনুমতি দিবার বিরোধী হইয়াছেন। তাহারা আরও বলিলেন যে, অপর সকলের ন্যায় তাহারাও স্তপ দেখিবার আশায় নগর

